ՀԱՄԱՅՆՔԻ ՂԵԿԱՎԱՐԻ ՈՒՂԵՐՁԸ
[bookmark: _GoBack]Մայիսի 9-ը հայ ժողովրդի բազմադարյա պատմության փառահեղ օրերից մեկն է՝ հաղթանակների եռատոնը, ինչի առթիվ շնորհավորում ենք բոլորին՝ ի Հայաստանս, ի Արցախս և ի սփյուռս:
Բացառիկ խորհուրդ ունեցող այս տոնը անանց հպարտությամբ ու խինդով է լցնում յուրաքանչյուր հայի հոգին, լուսավորում մեր ժողովրդի անցնելիք հաղթական ուղին...
Ջրվեժ համայնքում կազմակերպված հանդիսությունը իրականացվել է արժանավորինս գնահատելու Հայրենական Մեծ Պատերազմի սակավաթիվ մասնակիցների, արցախյան ազատամարտի մասնակիցների վասն հայրենյաց խիզախ պայքարն ու հաղթական ուղին։ Պահենք ու պահպանենք մեր պապերի ու հայրերի երկիրը, մեր նախնյաց բնօրրանը, և մեր երեխաներին ավանդենք բարգավաճ և հզոր երկիր։
Մենք պատերազմ չենք ուզում, մենք աշխատանքի և խաղաղության ժողովուրդ ենք, մենք խաղաղությունը հաստատում ենք ուժեղ լինելով, վկան՝ մեր փառավոր հայկական բանակն է:
Կեցցե՛ հայոց հաղթական բանակը….
Կեցցե Հայ ժողովուրդը…..
Կեցցե հայ զինվորը…
Փառք մեր մայիսյան հաղթանակների՝
Սարդարապատի
Հայրենական Մեծ Պատերազմի և
Շուշիի ազատագրման հերոսներին.....
